
DISTRIBUCIEN DE LA PEÇO
Biscoutin, counfisèire
Calissoun soun assoucia.
Barlingo, oubrié counfisèire.
Muscardino, mouié de Biscoutin.
Bescuechèlo, mouié de Calissoun.

La scèno se passo à z’Ais

TRES GALINO PÈR UN GAU

Coumèdi en ate
En vers prouvençau

L’arreiro boutigo d’un counfisèire. Au founs e sus lou mitan, uno grando pouerto vitrado, emé de
ridèu, que douno dins lou magasin de vèndo. De cade caire dóu founs, douès viseto d’escalié que
menon ei chambro. A dèstro, la pouerto dóu labouratòri. Sus la senèco, de saco de marchandiso, de
sucre, d’amendo; e souto leis escalié, de jarro de mèu em’uno taulo mounte li a de bescuè.


